
JABATAN TNB

TNB laksana pendigitalan
beri perkhidmatan terbaik

Syarikat manfaat
teknologi urus
pelanggan, jadi
norma baharu
dalam operasi

Oleh Alzahrin Alias
zahrin@bh.com.my

Tenaga Nasional Bhd (TNB) me-
manfaatkan teknologi bagi mem-
berikan perkhidmatan terbaik
kepada pelanggan.

Ketua Pegawai Retail TNB, Da-
tuk Ir Megat Jalaluddin Megat
Hassan, berkata syarikat utiliti
nasional itu kini memanfaatkan
teknologi untuk menguruskan
pelanggan dan menjadi norma
baharu dalam operasinya.

Beliau berkata, lonjakan tek-
nologi dan perubahan yang ber-
laku dalam perkhidmatan men
dorong TNB memanfaatkan tek
nologi lebih tangkas dan berke
mampuan memberikan perkhid
matan pelanggan lebih baik da
lam dunia digital.

“Langkah ini dilaksanakan ke
arah sistem yang lebih responsif
dalam pengurusan pelanggan,
sekali gus membolehkan kami

menganalisis dengan lebih teliti
dan mengesyorkan produk atau
perkhidmatan yang lebih rele-
van,” katanya kepada BH.

Megat Jalaluddin berkata, pe-
langgan juga kini lebih selesa
menggunakan saluran digital se-
perti media sosial untuk berin-
teraksi dengan TNB, selain mem-
buat bayaran atau memantau ke-
gunaan elektrik mereka melalui
aplikasi dan portal myTNB.

Beliau berkata, kebanyakan ka-
kitangan Retail TNB juga sudah
beralih kepada perkhidmatan ku-
rang sentuhan fizikal dengan 30
hingga 40 peratus bekerja dari
rumah sejak awal tahun lalu.

Katanya, sudah menjadi nor-
ma baharu bagi TNB untuk me-
mastikan Keselamatan pelang-
gan dan pekerjanya.

Selain itu, katanya, TNB mem-

bangunkan penyelesaian proto-
taip digital atau micro-services
untuk tujuan ujian dan interaksi
dengan pelanggan.

Beliau menjelaskan, proses itu
membolehkan TNB menggabung-
kan teknologi Kepintaran Buatan
(AI) dan pembelajaran mesin da-
lam projek meter pintarnya.

“la membantu kami mengenal
pasti dan menyelesaikan pelba-
gai isu, di samping memudahkan
analisis data dan membuat ke-

putusan.
“Hasilnya, kami kini boleh
menjejaki penggunaan tenaga

dalam masa nyata untuk kepua-
san pelanggan yang lebih baik.
“Dua perkhidmatan utama ba-
haru yang dibangunkan untuk
pelanggan yang dipasang meter
pintar di kediaman mereka ada-
lah mengikut langkah micro-ser-

vices, laitu energy budget vang
kini dilancarkan secara berpe-
ringkat dan service disruption
alert yang masih pada peringkat
pembangunan,” katanya.

Mengulas lanjut, Megat Jala-
Juddin berkata, bagi memberi pe-
ngalaman pelanggan yang me-
muaskan, TNB mula mengambil
langkah untuk lebih mengenali
pelanggannya.

Justeru, beliau berkata, apli-
kasi myTNB dinaik taraf dengan
penambahan pelbagai ciri baha-
ru berbanding pada awal pelak-
sanaannya dulu, termasuk me-
nambah lebih banyak ciri untuk
menyokong lebih banyak tran-
saksi yang biasanya disediakan
di Kedai Tenaga.

“Maklum balas pelanggan sen-
tiasa diambil kira untuk mening-
katkan lagi perkhidmatan dalam
aplikasi.

“Melalui promosi di pelbagai
pengiklanan dalam talian dan
luar talian, TNB juga memula-
kan komunikasi vang diperiba-
dikan dengan memanfaatkan
pembaca meter bagi mendidik pe-
langgan mengenai faedah apli-
kasi myTNB.

“Semua perkhidmatan ini di-
sediakan dalam usaha pendigi-
talan yang kami laksanakan un-
tuk menyediakan kebolehcapa-
ian serta kemudahan kepada pe-
langgan,” katanya.

